
Mansaf, Sòpi di Galiña & Fateh (di Nadia Baroud)
Mansaf (Aros con Pollo)
Ingrediente:

4
kùp di awa

½
galiña di kap poko grandi


7 spices i salu

2
kané di palu

±4
cardamom hinté

1
nétumuskat hinté (partí den 2)

½
telep di safraan
2
blachi di lourel grandi

1
telep di 7 spices di Arabir (òf allspice)

Preparashon di galiña: 
Kap e galiña i lab’é bon den awa ku salu i lamunchi. Sasoná e galiña ku 7 spices i salu. Pone zeta keinta i hasa e pidanan di galiña djis un ratu pa e haña poko koló.
Mientrastantu ta basha 4 kùp di awa den un wea riba kandela pa e awa herebé. Agregá e galiña hasá i tur sobrá speserei. Lag’é herebé te ora ku e galiña a bira moli. Despues ta saka e galiña for di den e buyon i partié den 3 porshon. Splet e galiña. Un parti ta pa dòrna e aros kuné, un parti pa e Fateh i e otro parti ta pa e sòpi di galiña. 
Aros:

1¼
kùp di aros brùin


buyon den kual a herebé e galiña

100
gram di kashipete òf pine nuts

100
gram di almendra (sin e kaska)

Preparashon: 
Laba e aros bon den hopi awa. Skore e awa, agregá buyon di galiña i pone e aros herebé riba kandela na e manera di kustumber.
Hasa e kashipete ku almendra den zeta kayente, saka nan for di e zeta i pone nan riba keuken papier pa e chupa e zeta ku ta di mas.

Pone un porshon di galiña den un kòmchi. Agregá kashupete i almendra i brua tur kos bon. Ora e aros kaba di herebé, ta yena e aros den un forma di glas i dòrn’é ku e meskla di galiña ku nechi. 
±6 persona
Fateh (Pan, Galiña & Yògert)

Ingrediente:

1
pita brood (kibr’é chikitu i has’é den zeta kayente)
1½
kùp di yògert plain

1
tenchi di konofló di pèrs fini

¼
telep di salu

1
kuchara di Tahini

un porshon di galiña di splet

¾
kùp di e buyon di galiña

2
kuchara di margarina Blue Band (dirti e margarina pa e bira brùin)

Preparashon:

Pone e pan hasá den un skalchi. Brua yògert, konofló, salu i Tahini huntu den un kòmchi. Pone e galiña di splet riba e pan i basha e buyon rònt ariba. Basha e meskla di yògert ariba. Keinta e margarina pa e bira brùin i bash’é rònt ariba. Sirbié mesora promé ku e pan bira moli. 
±6 persona. 
Sòpi di Galiña
Ingrediente:

3
lamunchi grandi (primí)

e sobrá buyon di galiña kayente (kol’é)


un porshon di galiña di splet


salu na smak

Preparashon:

Brua tur ingrediente huntu. 

±6 persona.
Tep:

Tur ingrediente nos ta kumpra na Albert Heijn. Gewoon na Albert Heijn!!!
Nos buki nobo Raspa di Wea ya ta riba merkado! 
Kompletamente revisá i tur reseta ku nan potrèt aserka. 

Pa mas informashon: www.desireegourmet.com
